
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի 
N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	
Իրավական ակտի անհրաժեշտությունը. 2024թ. ուժի մեջ մտած «Մասնագիտական կրթության և ուսուցման մասին» ՀՀ օրենքում ներառված է «մասնագիտական կրթության ոլորտային որակավորումների շրջանակ» նոր հասկացություն, որով սահմանվում են մասնագիտական կրթության մակարդակի որակավորումների խումբը և դրա հետ կապված ուսումնառության ընդհանուր վերջնարդյունքներն ապահովելու պահանջները: 
Առաջիկա տարիներին նախատեսվում է մշակել տասնյակից ավելի Ոլորտային որակավորումների շրջանակներ, որոնց մշակման համար կպահանջվեն համապատասխան հմտություններ և կարողություններ ունեցող փորձագետներ: Ծրագրով կվերապատրաստվեն 30 փորձագետ-դասընթացավարներ, ովքեր հետագայում իրենք կվերապատրաստեն և կաջակցեն առաջիկայում Ոլորտային որակավորումների շրջանակներ մշակող փորձագետներին:
Ծրագրի նպատակն է. Աջակցել ՄԿՈՒ նոր օրենքի դրույթների իրականացմանը՝ հատկապես ՄԿՈՒ շարունակականության տեսանկյունից, և նպաստել հմտությունների բնութագրերի և զբաղմունքների համապատասխանությանը Ոլորտային որակավորումների շրջանակներին, մասնավորապես երեք ոլորտներում՝ ՏՀՏ, թեթև արդյունաբերություն և շինարարություն:
Առաջին նպատակ. Միջազգային լավագույն փորձառության վերաբերյալ քննարկումները կօգնեն սահմանել հիմնական մարտահրավերները ՏՀՏ, թեթև արդյունաբերության և շինարարության ոլորտների համար Ոլորտային որակավորումների շրջանակների (ՈՈՇ) մշակման գործում: Տեղացի և միջազգային մասնագետների մասնակցությամբ կկազմակերպվի աշխատաժողով, որի արդյունքում կձևավորվեն ոլորտային որակավորումների շրջանակային նկարագրերի հիմնական բովանդակությունը:
Երկրորդ նպատակ. Աշխատաժողովի արդյունքների և միջազգային ու տեղացի խորհրդատուների աջակցության հիման վրա կմշակվի «Ոլորտային որակավորումների շրջանակի մշակում. մեթոդաբանություն և նկարագրիչներ» դասընթացավարների վերապատրաստման դասընթացի մոդուլը, ինչպես նաև  «Ոլորտային որակավորումների շրջանակ մշակող-փորձագետների ձեռնարկը»:
Առաջիկայում նախատեսված են մշակել մի շարք ՈՈՇ-եր, որոնց համար կպահանջվեն համապատասխան հմտություններ և կարողություններ ունեցող փորձագետներ, որոնց վերապատրաստման համար հետագայում կօգտագործվեն վերոհիշյալ դասընթացի մոդուլը և մշակված ձեռնարկը: 
Երրորդ նպատակ. Տեղական և միջազգային մասնագետների կողմից կկազմակերպվի 3 ոլորտների փորձագետ-դասընթացավարների վերապատրաստում։ Այս վերապատրաստված փորձագետները իրենց հերթին դասընթացներ կկազմակերպեն տարբեր ոլորտների այլ մասնագետների համար։ Ինչպես նաև նրանք կսկսեն աշխատել ՄԿՈՒ հաստատությունների հետ՝ աջակցելու նրանց ՏՀՏ, թեթև արդյունաբերության և շինարարության ոլորտների համար մոդուլային ծրագրեր մշակելու գործում:
Արդյունքում ՏՀՏ, թեթև արդյունաբերության և շինարարության ոլորտների որակավորումների շրջանակները լիովին կինտեգրվեն մասնագիտական ​​կրթության գործընթացին և կբարելավեն մասնավոր հատվածի և կրթության միջև համագործակցությունը:
Ընթացիկ իրավիճակը և խնդիրները.
«ՀՀ 2025 թվականի պետական բյուջեի մասին» օրենքի 7-րդ հոդվածի 18-րդ մասի «ՀՀ  2025 թվականի պետական բյուջեից դրամաշնորհներն իրավաբանական անձանց տրամադրվում են ՀՀ օրենսդրությամբ սահմանված մրցույթի ընթացակարգով, բացառությամբ այն դեպքերի, երբ այդ միջոցների հաշվին ծրագրերի և միջոցառումների իրականացումը կարող է իրականացվել միայն կոնկրետ իրավաբանական անձի միջոցով` բացառիկության հանգամանքով պայմանավորված: Ընդ որում, առանց մրցույթի իրավաբանական անձին դրամաշնորհի տրամադրումն իրականացվում է Կառավարության որոշման համաձայն; ՅՈՒՆԵՍԿՕ-ի կողմից հաստատվել է Մասնակցության ծրագրի (Participation Programme) շրջանակներում Հայաստանին հրատապ աջակցություն 48500 ԱՄՆ դոլար հատկացնելու ԿԳՄՍ նախարարության հայտը (դրամաշնորհային հայտը կազմվել է «Կրթության զարգացման նորարարական ազգային կենտրոն» հիմնադրամ «Մասնագիտական կրթության և ուսուցման զարգացման ազգային կենտրոն» (ՄԿՈՒԶԱԿ) հիմնարկի կողմից)՝ ի աջակցություն Մասնագիտական ​​կրթության և ուսուցման (ՄԿՈՒ) բարեփոխումներ՝ նոր օրենսդրության ներքո: 
Համաձայն ԱԳ նախարարության 21.02.2025թ. № 1107/9625-25 գրության,  ՅՈւՆԵՍԿՕ-ն ծանուցել է ԱԳ նախարարությանը, որ ՅՈւՆԵՍԿՕ-ի Մասնակցության ծրագրի (Participation Programme) շրջանակներում հրատապ աջակցություն ստանալու նպատակով ներկայացված «Enhancing Vocational Education and Training (TVET) through new legislation» խորագրով ծրագրի ֆինանսավորման գումարը՝ 48500 ԱՄՆ դոլար (19400,0 հազար դրամ), 2024 թվականի դեկտեմբերի 5-ին փոխանցվել է ՀՀ ֆինանսների նախարարության համապատասխան հաշվին:
Կարգավորման նպատակը և բնույթը.
ՀՀ Ազգային ժողովի կողմից 13.06.2024թ.(ՀՕ-250-Ն) ընդունվել է «Մասնագիտական ​​կրթության և ուսուցման մասին» նոր օրենքը: Օրենքը կարգավորում է մասնագիտական ​​կրթության և ուսուցման (այսուհետ՝ ՄԿՈՒ) համակարգի գործունեությունը, կառավարումը և ֆինանսատնտեսական հարաբերությունները, ինչպես նաև դրանց մասնակիցների, այդ թվում՝ սոցիալական գործընկերների իրավունքներն ու պարտականությունները՝ ապահովելով անհատի մասնագիտական ​​կրթություն ստանալու իրավունքի իրացումը։
Նոր օրենքի համաձայն մասնագիտական ​​կրթական ծրագրերը կազմվում են Որակավորումների ազգային շրջանակի և Ոլորտային որակավորումների շրջանակների պահանջներին համապատասխան: 
«Մասնագիտական կրթության Ոլորտային որակավորումների շրջանակ» հասկացությունը նորույթ է գործող ՄԿՈՒ համակարգում, սակայն դրա կիրարկումը կբերի փոփոխություններ ամբողջ համակարգում, հատկապես մասնագիտական ​​կրթության և ուսուցման բովանդակության շրջանակում:
Ոլորտային որակավորումների շրջանակները կծառայեն որպես ՄԿՈՒ ծրագրերի մշակման և իրականացման ուղեցույցներ, ներառյալ դեպի մասնագիտացումներ (այդ թվում՝ միկրո-որակավորումներ) տանող առանձին մոդուլների մշակմանը:
Ոլորտային որակավորումների շրջանակների կիրարկումը կնպաստի ՄԿՈՒ մրցունակության բարձրացմանը, մասնագիտական ​​հմտությունների համակարգված զարգացմանը:
Իրավական ակտի կիրարկման դեպքում ակնկալվող արդյունքը.
· Ոլորտային որակավորումների շրջանակների վերաբերյալ կազմակերպված աշխատաժողով, որին կմասնակցեն շուրջ 70 մասնակիցներ՝ ՏՀՏ, թեթև արդյունաբերության և շինարարության ոլորտների ներկայացուցիչներ, ՄԿՈՒ քաղաքականություն մշակողներ և կրթական ծառայություններ մատուցողներ, միջազգային և տեղական փորձագետներ, որտեղ կհստակեցվեն 3 ոլորտների որակավորումների շրջանակների հիմնական բնութագրիչները:
·  Մշակված «Ոլորտային որակավորումների շրջանակի մշակում. մեթոդաբանություն և նկարագրիչներ» դասընթացավարների վերապատրաստման դասընթացի մոդուլ:
· Մշակված «Ոլորտային որակավորումների շրջանակ մշակող-փորձագետների ձեռնարկ» (100 օրինակ): 
· Վերապատրաստված առնվազն 30 փորձագետ-դասընթացավար, որոնք իրենց հերթին հետագայում կվերապատրաստեն ՏՀՏ, թեթև արդյունաբերության և շինարարության ոլորտների որակավորումների շրջանակը մշակող-փորձագետներին: 
· Ծրագրի կայունությունն այն է, որ ներգրավված փորձագետները կշարունակեն իրենց մասնակցությունը ՄԿՈՒ համակարգում Ոլորտային որակավորումների շրջանակների մշակման, մասնավոր հատված-պետություն համագործակցության սերտացման աշխատանքներում, կաջակցեն ՄԿՈՒ հաստատություններին՝ մոդուլային ծրագրերի բովանդակության և մեթոդաբանության մշակման աշխատանքներում:
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության աշխատակիցները: 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]«Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտները և ծախսերը կավելանան 19․4 մլն դրամով։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագծի ընդունման անհրաժեշտությունը բխում է 2022 թվականի նոյեմբերի 16-ին ընդունված «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին ՀՀ օրենքի 81-րդ մասի (բոլորի համար որակյալ կրթական ծառայությունների մատչելիություն և հասանելիություն հանրապետության ողջ տարածքում) պահանջներից, մասնավորապես՝ 5-րդ կետի բ/ ենթակետի (մասնագիտական կրթության ծրագրերի արհեստագործական և մասնագիտական մակարդակներում աստիճանաբար անցում որակավորումների ազգային շրջանակին և դրան համապատասխան ոլորտային որակավորումների շրջանակին) դրույթներով պայմանավորված: Մասնագիտական կրթության ծրագրերի արհեստագործական և մասնագիտական մակարդակներում աստիճանաբար անցում է կատարվելու որակավորումների ազգային շրջանակին և դրան համապատասխան ոլորտային որակավորումների շրջանակին, ներդրվելու է կրեդիտային համակարգ: Դա էականորեն կնպաստի սովորողների և շրջանավարտների շարժունությանն ու որակավորումների միջազգային ճանաչելիությանը: 
ՄԿՈՒ ոլորտում իրականացվող օրենսդրական փոփոխությունները սերտորեն կապված են պետության զարգացման ռազմավարությանը և գերակայություններին:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
 Այլ տեղեկություններ.
     Չկան:
